
publiquement contre luy, les Sauuages de Tadouffac
fe fentans appuyez de 1'authorité & du zele du Pere,
barricaderent les portes de leurs cabanes, pour em-
pefcher la ieuneffe de commettre aucune infolence.
Ces Barbares ont vne couftume tres-abominable, fi
quelques guerriers, ou quelques ieunes gens paffent
en quelque quartier ot il y ait des Sauuages, il leur
eft permis d’aller vifiter la nuict les cabanes, & d’a-
border les filles. Or iagoit que le plus fouuent tout
fe paffe en fimples difcours; comme il s’y commet
aufli des defordres, nous crions puiffamment contre
ces fagons de faire: i bien que les Chreftiens & les
Catechumenes, & mefme encor ceux qui ont quelque
bone inclination pour la Foy, refiftent a cette impu-
dence. Or les Sauuages de Tadouffac n’ofans pas
defendre publiquement 1’entrée de leurs cabanes 2 la
ieunefle Algonquine, faifoient ranger toutes les filles
[146] en vn quartier a part, commandans aux ieunes
Montagnais de coucher a I'entrée des cabanes, qu’ils
fermoient contre leurs couftumes; car iour & nuiét
les cabanes font ouuertes, n’ayans le plus fouuent
qu'vne peau volante pour toute porte. Ilsattachoient
auffi des fonnettes aux autres endroits par oit on pou-
uoit entrer, afin que ce bruit réueillaft ceux qui fe-
roient dans la cabane, & que ces impudens fe voyans
découuerts, s'en retournaflfent fans paffer plus auant:
les autres canots qui vinrent du Sagne & d’autres
quartiers, apporterent des hommes bien plus mo-
deftes, des efprits plus pofez; en vn mot des ames
aufquelles il femble qu’il ne manque qu'vn peu de
fecours temporel, pour eftre predeftinées. Quelques-
vns d’eux ayans ouy parler des grands biens de l'au-
tre vie, & des horribles tourmens qui font preparez



